
Закон проекты муниципаль вазыйфаларны биләүче затларның статусын төгәлләштерүгә һәм муниципаль районнар һәм шәһәр округлары башлыкларына гарантияләрне киңәйтүгә юнәлдерелгән. 
«Гавами хакимиятнең бердәм системасында җирле үзидарәне оештыруның гомуми принциплары турында» 2025 елның 20 мартындагы 33-ФЗ номерлы Федераль законның (алга таба – 33-ФЗ номерлы Федераль закон) 19 статьясындагы 20 өлешендә гавами хакимият системасының бердәмлеге принцибы нигезендә муниципаль берәмлек башлыгы бер үк вакытта Россия Федерациясе субъектының дәүләт вазыйфасын һәм муниципаль вазыйфаны да били дип карала. Шул ук вакытта  әлеге федераль законның 89 статьясындагы 14 өлешендә җирлекләр башлыкларына карата Россия Федерациясе субъектының дәүләт вазыйфасын һәм муниципаль вазыйфаны бер үк вакытта биләү Россия Федерациясе субъекты законы нигезендә җирлек уставы нигезендә карала.
33-ФЗ номерлы Федераль законның 26 статьясындагы 5 өлеше белән муниципаль берәмлек башлыгы өчен әлеге статьяның 2 өлеше нигезендә билгеләнгән гарантияләргә өстәмә буларак Россия Федерациясе субъекты законы белән Россия Федерациясе субъектының дәүләт вазыйфасын биләүгә бәйле гарантияләр билгеләнергә мөмкин дип карала. 
33-ФЗ номерлы Федераль законның 19 статьясындагы 20 өлеше нигезендә Закон проекты белән, күрсәтелгән Федераль законның 89 статьясындагы 14 өлеше белән Россия Федерациясе субъектларына җирлек башлыкларына мөнәсәбәттә алар тарафыннан югарыда күрсәтелгән вазыйфаларны бер үк вакытта биләүне мөстәкыйль рәвештә билгеләүгә хокукны гамәлгә ашырып, бары тик муниципаль районнар һәм шәһәр округлары башлыкларына гына Татарстан Республикасы дәүләт вазыйфасы статусы бирү тәкъдим ителә (1 статья).
2 статья «Татарстан Республикасы дәүләт вазыйфалары турында» 2006 елның
4 мартындагы 16-ТРЗ номерлы Татарстан Республикасы Законының
1 статьясындагы 2 өлешенә аның гамәлдә булуы муниципаль районнар башлыкларына һәм шәһәр округлары башлыкларына кагылмый дигән төзәтмә кертүне күздә тота.
 3 статьяда муниципаль районнар һәм шәһәр округлары башлыкларына Татарстан Республикасы бюджеты акчалары исәбеннән Татарстан Республикасы дәүләт вазыйфаларын биләүче затлар өчен гарантияләргә охшаш өстәмә гарантияләр кертү карала. Моннан тыш, «Татарстан Республикасында муниципаль берәмлекнең вәкиллекле органы депутаты, җирле үзидарәнең сайланулы органы әгъзасы, җирле үзидарәнең сайлап куела торган вазыйфаи заты вәкаләтләрен гамәлгә ашыру гарантияләре турында» 2009 елның 12 февралендәге 15-ТРЗ номерлы Законының аерым нигезләмәләрен актуальләштерү һәм төгәлләштерү күздә тотыла.



